
Mzali Othandekayo 
Uyamukelwa kusifundo: UJosefa endlini kaPotifari 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Kepha lesifundo singenziwa nangesikhathi esihambisana nenqubo yomndeni 
wakho. 
2.3: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
2.4: Uyacelwa uthinte uThisha wakho wesikole sangeSonto uma udinga noma 
yiluphi usizo noma uma udinga ezinye izinsizakufunda kulezi ezingenhla. 
2.5: Uma isifundo sesiphothuliwe nengane yakho, uyacelwa ukuba wazise Isikole 
sangeSonto ukuze kugcwaliswe irejista ku MIS.  
 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 
 

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Isenzo 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela (God’s ways) 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se SS 3 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha wesiKole 
abazimisele ukukusiza.  

Isifundo 

Isihloko  UJosefa endlini kaPotifari 

Umbhalo 
weBhayibheli 

 UGenesise 39: 1-21 

   
Inhloso yesifundo  Izingane zifunda ukuthi uNkulunkulu uyabusisa futhi uyavikela 

abangabaKhe ngezinsuku ezinhle nezimbi. 
 

 

Isifundo esifingqiwe: 
Isifundo sifuna ukusibonisa ukuthi noma singaziqondi izinsuku ezimbi ezimpilweni zethu, 
kepha uNkulunkulu unecebo. ngakho ufuna ukusibusisa futhi asivikele. 
● Abahwebi ngezigqila bathatha uJosefa baya naye eGibhithe bamthengisa njengesigqila 
kuPotifari, induna yabalindi basebukhosini. Khona-belu UNkulunkulu wayenoJosefa. 
● Ngokushesha uPotifari wakubona ukuthi iNkosi yayimsiza uJosefa ukuthi aphumelele 
kunoma yini ayenzayo. UPotifari wayemthanda uJosefa futhi wamenza umsizi wakhe, 
wambeka ukuba aphathe indlu yakhe nayo yonke impahla yakhe. 
● Unkosikazi kaPotifari naye uyamnaka uJosefa futhi uzama ukumheha ukuba amthande. 
UJosefa wenqaba ngoba wayazi ukuthi lokhu akulungile futhi kwakuzomphatha kabi 
uNkulunkulu noPotifari. 
● Unkosikazi kaPotifari akadeli futhi waqhubeka nokuphishekela uJosefa. Ngolunye usuku, 
uzama ukumgona, kodwa wagqashula ekugonweni kwakhe wabaleka. Ngesikhathi ebaleka, 
unkosikazi wenkosi wabamba ingubo kaJosefa kepha wamonyuka kuyo. 
● Wathukuthela kakhulu futhi wafuna ukufaka uJosefa enkingeni. Wabe esebiza ezinye 
izisebenzi wathi, "UJosefa ubefuna ukungena embhedeni wami. Kuthe lapho ngikhala, 
wabaleka washiya ijazi lakhe." 
● Lapho uPotifari efika ekhaya, umkakhe wambonisa ijazi likaJosefa wamtshela amanga. 
UPotifari wathukuthela kakhulu, wafaka uJosefa etilongweni. Kodwa, uJosefa wayemethemba 
uNkulunkulu futhi wayazi ukuthi uNkulunkulu wayenaye. 
● Umusa nesibusiso sikaNkulunkulu kwakuphezu kukaJosefa futhi akuphelanga sikhathi 
esingakanani wabekwa ukuba aphathe yonke into etilongweni. 
 

 

Ingabe sisho ukuthini lesisifundo kithina namhlanje na? 
● Sivame ukuhlangabezana nezinto esingaziqondi. Yize uJosefa wayephatheke kabi futhi 
engaqondi ukuthi kwakungani afakwe etilongweni, kodwa wathembela kuNkulunkulu ukuba 
amsize. 
● UJosefa ubusiswa futhi uvikelwa nguNkulunkulu ngezinsuku ezinhle nezimbi. 
● UNkulunkulu ufuna ukusibusisa futhi asivikele. Noma singaziqondi njalo izindlela 
zikaNkulunkulu, singamethemba. 

Eminye imibuzo esingayibuza: 
1. Ingabe ngubani igama lendoda uJosefa athengiswa kuyo njengesigqila eGibhithe 
na? 
    Impendulo: UPotifari 
 
2. Ingabe uNkulunkulu wambusisa kanjani uJosefa, ngenkathi eyisigqila endlini 
kaPotifari na? 
    Impendulo: UJosefa wayephumelela kukho konke akwenzayo, uPotifari wambeka ukuba 
aphathe indlu yakhe nempahla yakhe. 
 
3. Ingabe kungani uJosefa wafakwa etilongweni nguPotifari na? 
    Impendulo: Unkosikazi kaPotifari wamqambela amanga ethi uJosefa wamhlasela. 
 
4. Ingabe kwenzekani kuJosefa ngesikhathi esetilongweni na? 
    Impendulo: UNkulunkulu wayenaye futhi wambusisa. Wabekwa ukuba aphathe yonke into 
etilongweni. 
 

 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

 

 

 

 

 


